
1. ARTIKULUARI
AURKEZTURIKO ZUZENKETAK

1. ZUZENKETA

NAFARROA BAI

PARLAMENTU TALDEAK AURKEZTUA

1. artikulua aldatzeko zuzenketa. Honela geldituko da 1. artikuluko 1. idatz-zatia:

“1. Foru lege honen xedea da Nafarroako Foru Komunitateko eskumenekoak diren museoen eta bilduma museografiko iraunkorren sorrera, antolamendua eta kudeaketa arautzea eta, horrez gainera, Nafarroako Museoen Sistema bat ezarri eta arautzea gizarteari ematen dizkioten zerbitzuak antolatzeko, koordinatzeko eta eragingarriak izateko eta haien funtsak eta horretara bideratzen diren baliabide publikoak babestu eta egoki kudeatzeko.

Zioak: Funtsezkoa da sorreraren kontzeptua ere jasotzea, eta ez soilik aitorpenarena.

2. ZUZENKETA

NAFARROA BAI

PARLAMENTU TALDEAK AURKEZTUA

1. artikuluari gehiketa egiteko zuzenketa. 1. artikuluari 3. idatz-zatia gehitu zaio.

“3. Museoen ondarea babestea eta bultzatzea, herri legez gure historiaren eta garapen kulturalaren lekuko gisa, eta, aldi berean, errespetuzkoa eta harkorra Nafarroan dauden agerpen kulturalekin”.

Zioak: Museoek lekuko bizi izan behar dute, gure iraganaren aktibo. Oraina errespetatu eta etorkizunean proiektatu. Goiburuak argia izan behar du: gure erkidegoaren kultur aniztasunean batuta.

2. ARTIKULUARI
AURKEZTURIKO ZUZENKETAK

3. ZUZENKETA

NAFARROA BAI

PARLAMENTU TALDEAK AURKEZTUA

I. tituluari gehiketa egiteko zuzenketa.

Artikulu bat gehituko da, I. tituluko 2. artikulua izanen baita:

“Foru lege hau Nafarroako museo eta bilduma museografiko iraunkorrei aplikatuko zaie, kasuan-kasuan ezarritako terminoetan aplikatu ere. Foru lege honen aplikazio eremutik kanpo geldituko dira liburutegiak, artxiboak, filmotekak, hemerotekak, dokumentazio zentroak eta faunako nahiz landarediko espezimen biziak erakusteko eta kontserbatzeko zentroak, bai eta ondarearen hedapen, interpretazio edo aurkezpen zentroak ere, baldin eta kultur edo natur ondarerik ez badute”.

Zioak: Garrantzitsua da lege honen aplikazio eremua zehaztea lege honen objektua eta museoen definizioa ematen duten artikuluen artean.

4. ZUZENKETA

NAFARROA BAI

PARLAMENTU TALDEAK AURKEZTUA

2. artikulua aldatzeko zuzenketa.

2. artikuluak testu hau izanen du:

“1. Museo dira baldintza hauek betetzen dituzten entitate iraunkorrak: irabazi-asmorik gabeak izatea; publikoarentzat irekita egotea; gizartearen eta horren garapenaren zerbitzura egotea eta historia, arte, arkeologia, paleontologia, antropologia, etnografia, etnologia, zientzia, teknika eta naturaren alorrean edo bestelako edozein kultura alorretan baliotsu diren multzo eta bildumak batu, eskuratu, kontserbatu, ordenatu, dokumentatu, ikertu, zabaldu eta erakustea modu zientifiko, estetiko eta didaktikoan, eta hori guztia helburu jakin batzuekin: ikertzea, heztea, gozatzea, begiestea eta zientzia eta kultura sustatzea.

2. Halaber, museotzat joko dira historia, arkeologia, ekologia, industria, etnologia, natura edo kulturaren museo alorretan balioa duten espazio eta monumentuak edo ondasun higiezinak, baldin eta bertan kultura- ondasunak edo ondasun biziak bildu, kontserbatu eta zabaltzen badira.

Zioak: Ondarearen kontzeptuak zabala, modernoa eta museologiaren ikuspegi berriarekin bat datorrrena behar du izan.

3. ARTIKULUARI
AURKEZTURIKO ZUZENKETAK

5. ZUZENKETA

NAFARROA BAI

PARLAMENTU TALDEAK AURKEZTUA

3. artikulua aldatzeko zuzenketa.

3. artikuluko 1. idatz-zatiko a) eta b) letren hurrenkera aldatzea proposatzen dugu, eta babesaren kontzeptua jasotzea, honelaxe:

“a) Gordetzen dituen kultur ondasunen babesa eta kontserbazioa, prebentzio eta zaharberritzeko neurriak hartuz.

b) Kultur ondasunak eskuratzea, bere plan museologikoan ezarritakoaren arabera, bere bildumak egin, osatu edo handitzeko”.

Zioak: Ordena hori logikoagoa da gure ustez. Babesaren kontzeptua funtsezkoa da.

6. ZUZENKETA

NAFARROA BAI

PARLAMENTU TALDEAK AURKEZTUA

3. artikulua aldatzeko zuzenketa.

3. artikuluko 1. idatz-zatiko c) letra aldatzea proposatzen dugu, honelaxe:

“c) Ondasun horiek irizpide zientifikoen arabera katalogatu eta dokumentatzea”.

Zioak: Baliatu beharreko irizpideen kalitatearen aipamen espresa egin behr da.

7. ZUZENKETA

NAFARROA BAI

PARLAMENTU TALDEAK AURKEZTUA

3. artikulua aldatzeko zuzenketa.

3. artikuluko 1. idatz-zatiko c) letra aldatzea proposatzen dugu, honelaxe:

“d) Ikerketak egitea dagokion esparru tematiko eta geografikoari buruz eta erakundearen gainerako eginkizunekin zerikusia duten alderdi museologikoei nahiz museografikoei buruz”.

Zioak: Alderdi museografikoak funtsezkoak dira.

8. ZUZENKETA

NAFARROA BAI

PARLAMENTU TALDEAK AURKEZTUA

3. artikulua aldatzeko zuzenketa.

3. artikuluko 1. idatz-zatiko h) letra aldatzea proposatzen dugu, honelaxe:

“h) Haren edukiei buruzko jarduera didaktikoak eta prestakuntzakoak antolatzea”.

Zioak: Begien bistakoa dela ematen badu ere, garrantzitsua da adieraztea.

9. ZUZENKETA

NAFARROA BAI

PARLAMENTU TALDEAK AURKEZTUA

3. artikuluari gehiketa egiteko zuzenketa.

3. artikuluko 1. idatz-zatiari bi letra gehitzea proposatzen dugu. Hona:

“l) Publikoari museoetara sartzea eta museoen kultur zerbitzuak baliatzea sustatzea eta bultzatzea, haietara bertaratuta nahiz informazioaren eta komunikazioaren teknologia berrien bidez, arreta berezia jarrita irisgarritasun-zailtasunak dituzten taldeei.

m) Lege nahiz erregelamendu bidez haien gain utzitako beste eginkizun oro”.

Zioak: Teknologia berriak museoen eginkizunen barruan sartu behar dira. m) letra zuzenketa tekniko bat da.

10. ZUZENKETA

NAFARROA BAI

PARLAMENTU TALDEAK AURKEZTUA

4. artikulua aldatzeko zuzenketa. 4. artikulua aldatu eta honela geldituko da:

“4. artikulua. Bilduma museografiko iraunkorra zer den.

Bilduma museografiko iraunkorrak dira pertsona fisiko edo juridiko batek irabazi asmorik gabe kontserbatzen dituen kultur edo natur ondasunen multzo egonkorrak, zeinetan ezin diren bete, funtsen kopuru txikia, baliabide eskasia edo teknikaririk eza dela-eta, museoei esleitutako eginkizun guztiak, betiere haien titularrek bermatzen badituzte, gutxienez, jendearen bisitak ordutegi egoki eta finkoan, funtsak kontserbatu, zaindu eta erakusteko oinarrizko baldintzak eta ikertzaileentzako erabilera.

Zioak: Natur balioaren kontzeptua sartzea proposatzen dugu, oraintsuko beste lege batzuek egiten duten bezala.

5. ARTIKULUARI
AURKEZTURIKO ZUZENKETAK

11. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

5. artikuluko 1. idatz-zatiari lerrokada bat gehitzeko zuzenketa:

“Halaber, museoek eta bilduma museografiko iraunkorrek bere eginkizunak baliatzean eta bere betebeharrak betetzean gizonen eta emakumeen arteko berdintasunari buruzko araudia betetzen dutela zainduko du”.

Zioak: Legearekin batera badago sexuaren eraginari buruzko aldeko txosten bat, baina komeni da arlo horretan jasota uztea berdintasunaren printzipioa.

12. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

5.2.f) artikulua aldatzeko zuzenketa.

“Nafarroako Museoen Sistema kudeatu eta koordinatzea” esaldia honela osatuko da: “Nafarroako Museoen eta bilduma museografiko iraunkorren Sistema kudeatu eta koordinatzea”.

Zioak: Legearen tituluarekin bat etortzeko.

13. ZUZENKETA

NAFARROA BAI

PARLAMENTU TALDEAK AURKEZTUA

5. artikuluari gehiketa egiteko zuzenketa.

5. artikuluko 2. idatz-zatiko j) eta k) letren artean beste letra bat sartuko da:

“j’) Ondarea hedatzeko, ikertzeko eta dokumentatzeko lana sustatzea”.

Zioak: Ondarea hedatzeko, ikertzeko eta dokumentatzeko lana garrantzitsua da.

14. ZUZENKETA

NAFARROA BAI

PARLAMENTU TALDEAK AURKEZTUA

5. artikulua aldatzeko zuzenketa

5. artikuluko 2. idatz-zatiko j’) letraren ondotik beste letra bat sartuko da. Hona:

“j”: Nafarroako Gobernuak Nafarroako museoen sistemari atxikitako museoak sustatuko ditu, bai batera hartuta bai banaka. Halaber, I+G+Bko politikak sustatuko ditu, bai eta atxikitako museoen arteko arlo horretako lankidetza ere”.

Zioak: Oinarrizkoak dira sustapena eta berrikuntza nahiz ikerkuntza arloko politikak.

15. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

5. artikuluari honako letrak gehitzeko zuzenketa:

“[...]

l) Nafarroako museoen eta bilduma museografiko iraunkorren mapa prestatu, argitaratu eta gaurkotzea.

m) Nafarroako museoen eta bilduma museografiko iraunkorren aitorpena berritzea.

m) Nafarroako museoen eta bilduma museografiko iraunkorren aitorpena ezeztatzea.

ñ) Funtsen aldi baterako irteerak eta erreprodukzioak baimentzea.

o) Zehapenak ezartzeko ahalmena erabiltzea foru lege honetan ezarritako eran.

p) Aurrekontu-funtsak edukitzea, kultur ondasunak erosteko, babesteko eta kontserbatzeako”.

Zioak: Legean zerrendatzen diren eskumenak osatzea.

16. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

5. bis artikulua gehitzeko zuzenketa. Hona: “Nafarroako toki entitateen eskumenak”.

“Nafarroako Toki Administrazioak ondoko eskumenak baliatuko ditu museoen eta bilduma museografiko iraunkorren arloan:

a) Udalen titulartasuneko museoak antolatzea eta kudeatzea.

b) Museo horien funtsen inbentarioa egitea eta funtsak kudeatzea eta gaurkotuta mantentzea.

c) Titularrak ez diren udal esparruko museoekin lankidetzan aritzea.

d) Museoen berariazko jarduerak sustatu eta laguntza ematea.

e) Haien udalerrian sortu eta/edo baimentzen diren museoen edo bilduma muesografikoen berri ematea.

f) Museoei eta bilduma muesografiko iraunkorrei baimena emateko eta horiek Nafarroako museoen eta bilduma museografiko iraunkorren sisteman sartzeko prozeduretan parte hartzea, baldin eta udalaren barrutia ukitzen badute edo harekin lotura badute.

Zioak: Toki entitateen eskumenak zerrendatzea, lege honek ez baitu horiei buruz esplizituko hitz egiten.

17. ZUZENKETA

NAFARROA BAI

PARLAMENTU TALDEAK AURKEZTUA

8. artikulua aldatzeko zuzenketa. Hona aldaketa:

“8. artikulua. Sustapen eta lankidetza printzipioak

1. Nafarroako Foru Komunitateko Administrazioak museoak eta bilduma museografiko iraunkorrak sortzea sustatuko du, bereziki bere eskumenen esparruan Nafarroako kultur ondarea osatzen duten ondasunak dituzten toki entitateekin lankidetzan.

2. Nafarroako Foru Komunitatko Administrazioak, muesoen arloko eskumena duen departamentuaren bidez, arreta berezia emanen die ondokoei:

a) Nafarroako herriaren historiaren, kulturaren eta bizimodu berekiaren erakusgarri diren museoak eta bilduma museografiko iraunkorrak sustatzea.

b) Zientziaren, naturaren, teknikaren eta teknologiaren museoak eta bilduma museografiko iraunkorrak sortzea; ahal dela, bere jarduerei eta helburuei dagokienez museo eta bilduma museografiko iraunkor horiekin lotura duten erakunde publiko edo pribatuekin lankidetzan taxutuko dira.

c) Arte garaikidearen agerpen anitzekin lotutako arlo guztietako ikerkuntza, kontserbazio, hedapen eta sustapen jardueren garpenean inplikatutako museo-erakundeak ezartzea.

3. Nafarroako Foru Komunitateko Administrazioa, museoen arloko eskumena duen departamentuaren bidez, lankidetzan arituko da gainontzeko administrazio publikoekin, Nafarroako museoak eta bilduma museografiko iraunkorrak garatze eta sustatze aldera, eta erakunde horien eginkizunak berdintasun baldintzetan eta diskriminaziorik gabe betetzen direla zainduko du. Halaber, Nafarroako museoen eta bilduma museografiko iraunkorren proiekzio turistikoa sustatuko du.

4. Nafarroako Foru Komunitateko Administrazioak orobat sustatuko du herritarrek museo-erakundeen arloan parte har dezaten, bereziki museoen sustapena edo museoetan boluntario-lanak egitea helburu duten irabazi asmorik gabeko elkarteen edo entitateen bidez”.

Zioak: Proiektuko testua soilegia da. Oinarrizkoa da laguntza eman beharra.

18. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

8. artikulua aldatzeko zuzenketa.

Izenburu berria: “Sustapen eta lankidetza printzipioak”

Testu berria:

“1. Nafarroako Foru Komunitateko Administrazioak arreta berezia emanen die ondokoei:

a) Nafarroako herriaren historiaren, kulturaren eta bizimoduaren erakusgarri diren museoak eta bilduma museografiko iraunkorrak sustatzea.

b) Zientziaren, naturaren, teknikaren eta teknologiaren museoak eta bilduma museografiko iraunkorrak sortzea, horiekin lotura duten erakunde publiko edo pribatuekin lankidetzan.

c) Arte garaikidearen agerpen anitzekin lotutako ikerkuntza, kontserbazio, hedapen eta sustapen jardueren garpenari lotutako museo-erakundeak ezartzea.

2. Museo eta bilduma museografiko iraunkor berriei buruzko politikan kontuan hartu beharko dira, kultur-termino zorrotzez gain, turismoari eta lurraldearen garapen jasangarriari lotutakoak ere, txertatuta dauden lurraldearen eta, oro har, erkidegoaren, gizarte-, ekonomia- nahiz kultura-garapenaren palanka eraginkor izan daitezen”.

3. Nafarroako Foru Komunitateko Administrazioa tokiko, herrialdeko, Espainiako nahiz atzerriko museoen eta bilduma museografiko iraunkorren titularrekin eta kultur eta hezkuntza arloko beste edozein erakunderekin lankidetzan arituko da Nafarroako museoen azpiegiturak, funtsak eta zabalkundea hobetu eta sustatzeko.

4. Nafarroako Foru Komunitateko Administrazioak orobat sustatuko du herritarrek museo-erakundeen arloan parte har dezaten, bereziki museoen sustapena edo museoetan boluntario-lanak egitea helburu duten irabazi asmorik gabeko elkarteen edo entitateen bidez”.

Zioak: Proiektuko artikulua sintetikoegia denez, lehentasunezko jarduera-esparruak zerrendatu ditugu, bai eta bilatu beharreko politika orokorreko helburuak, lankidetzarako irizpideak eta herritarrek irabazi asmorik gabeko elkarte edo entitateen bidez parte hartzea ere.

19. ZUZENKETA

NAFARROA BAI

PARLAMENTU TALDEAK AURKEZTUA

I. tituluan artikulu berri bat sartzea proposatzen dugu. Hona:

“Museoen eta bilduma museografiko iraunkorren eginkizunak

a) Beren ondasunak babestea eta kontserbatzea.

b) Beren funtsak irizpide zientifikoen arabera dokumentatzea.

c) Beren funtsen erakusketa antolatua.

d) Publikoari museoetara sartzea eta museoen kultur zerbitzuak baliatzea sustatzea eta bultzatzea, haietara bertaratuta nahiz informazioaren eta komunikazioaren teknologia berrien bidez, arreta berezia jarrita irisgarritasun-zailtasunak dituzten taldeei.

e) Lege nahiz erregelamendu bidez haien gain utzitako beste eginkizun oro”.

Zioak: Museoek izanen dituzten eginkizunak adierazi beharra dago.

10. ARTIKULUARI
AURKEZTURIKO ZUZENKETAK

20. ZUZENKETA

NAFARROA BAI

PARLAMENTU TALDEAK AURKEZTUA

10. artikuluaren d) letra aldatzeko zuzenketa. Hauxe da testu berria:

“d) Foru Komunitatearentzat bere berezitasunagatik edo garrantziagatik interesgarriak izanik, Nafarroako Museoen Sisteman borondatez sartzen diren gainerako museo eta bilduma museografiko iraunkorrak bai titulartasun publikokoak bai pribatuak. Atxikipena erakunde horietako titularraren eta museoen arloko eskumena duen departamentuaren arteko hitzarmenaren bidez eginen da, bost urterako gutxienez”.

Zioak: Idazketa zehaztu behar da.

21. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

10. artikuluari gehiketa egiteko zuzenketa. a) letraren amaieran testu hau gehitzea proposatzen da: “Departamentuaren ardura izanen da sistemaren zuzendaritza eta koordinazioa”.

Zioak: Gure ustez, zehaztu beharra dago noren ardura den museoen eta bilduma museografiko iraunkorren sistemaren zuzendaritza eta koordinazioa.

11. ARTIKULUARI
AURKEZTURIKO ZUZENKETA
22. ZUZENKETA

NAFARROA BAI

PARLAMENTU TALDEAK AURKEZTUA

11. artikuluari gehiketa egiteko zuzenketa. 11. artikuluari 5. idatz-zatia gehitu zaio.

“5. Erregelamendu bidez ezartzen den beste edozein”.

Zioak: Artikulu hau irekita uztea komeni da.

12. ARTIKULUARI
AURKEZTURIKO ZUZENKETA
23. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

12. artikuluari gehiketa egiteko zuzenketa. Testu hau gehitzea proposatzen da:

“2. Legean ezarritakoez gain, sisteman sartutako museoek eta bilduma museografiko iraunkorrek ondoko betebeharrak dituzte:

a) Sistemako museoen eta bilduma museografiko iraunkorren arteko informazio-trukean laguntzea.

b) Erregelamendu bidez ezartzen diren egunetan eta orduetan irekitzea jendearentzat. Ordutegi hori ez da inolaz ere izanen asteko 20 ordutik beheitikoa museoen kasuan eta 10 ordutik beheitikoa bilduma museografiko iraunkorrenean.

c) Jasota uztea toki ikusgai eta jendaurreko batean Nafarroako museoen eta bilduma museografiko iraunkorren sisteman sartuta dagoela, eskumena duen departamentuak ezarritako identitate grafikoko ereduaren arabera.

d) Eskumena duen departamentuaren baimenari lotuta ez dauden eskubide ekonomikoak jaso izanaren berri ematea kasuko departamentu horri”.

Zioak: Hobeto zehaztu beharra dago zer ondorio dituen museoak eta bilduma museografiko iraunkorrak sisteman sartzeak.

13. ARTIKULUARI
AURKEZTURIKO ZUZENKETAK

24. ZUZENKETA

NAFARROA BAI

PARLAMENTU TALDEAK AURKEZTUA

13. artikuluko a) letra aldatzeko zuzenketa. Honela geldituko litzateke:

Balio arkeologikoa, historikoa, artistikoa, etnologikoa, zientifikoa, teknikoa edo kulturala duten ondasunen bilduma egonkor bat izatea, horiek ukigarriak zein ukiezinak izan, museoaren eragin esparruarentzat eta helburuentzat nahikoa eta egokia dena.

Zioak: Funtsezkoa da ukigarritasunaren eta ukiezintasunaren kontzeptua jasotzea.

25. ZUZENKETA

NAFARROA BAI

PARLAMENTU TALDEAK AURKEZTUA

13. artikuluko g) letra aldatzeko zuzenketa. Testu hau izanen luke:

“g) Bere bildumaren erakusketa iraunkor, antolatu eta esanguratsu bat mantentzea, azalpen eta guzti, Nafarroako Foru Komunitateko bi hizkuntza ofizialetan.

26. ZUZENKETA

NAFARROA BAI

PARLAMENTU TALDEAK AURKEZTUA

13. artikuluko j) letra aldatzeko zuzenketa. Testu hau izanen luke:

“j) Erakusketa jendearentzako zabalik izatea, modu iraunkorrean eta bisitatzeko ordutegi finko batekin, gutxienez ere 30 ordu astean”.

Zioak: Eskatu beharreko gutxienekoa da hori.

14. ARTIKULUARI
AURKEZTURIKO ZUZENKETAK

27. ZUZENKETA

NAFARROA BAI

PARLAMENTU TALDEAK AURKEZTUA

14. artikuluko a) letra aldatzeko zuzenketa. Honela geldituko litzateke:

“a) Balio arkeologikoa, historikoa, artistikoa, etnologikoa, zientifikoa, teknikoa edo kulturala duten ondasunen bilduma egonkor bat edukitzea, horiek ukigarriak nahiz ukiezinak izan”.

Zioak: Funtsezkoa da ukigarritasunaren eta ukiezintasunaren kontzeptua jasotzea.

28. ZUZENKETA

NAFARROA BAI

PARLAMENTU TALDEAK AURKEZTUA

14. artikuluko f) letra aldatzeko zuzenketa. Testu hau izanen luke:

“f) Erakusketa jendearentzako zabalik izatea, modu iraunkorrean eta bisitatzeko ordutegi finko batekin, gutxienez ere 10 ordu astean”.

Zioak: Eskatu beharreko gutxienekoa da hori.

29. ZUZENKETA

NAFARROA BAI

PARLAMENTU TALDEAK AURKEZTUA

14. artikuluari g) letra gehitzea. Hona:

“g) Bilduma museografiko iraunkorrek segurtasun plan bat izan beharko dute. Planak, gutxienez ere, erakundea babesteko sistemaren ezaugarriak jasoko ditu, eta erakundeak dituen arriskuei aurre egiteko beharrezkoak diren giza baliabideak, bitarteko teknikoak eta antolakuntza arloko neurriak ezarriko ditu”.

Zioak: Segurtasun plana muntako betebeharra da.

15. ARTIKULUARI
AURKEZTURIKO ZUZENKETAK

30. ZUZENKETA

NAFARROA BAI

PARLAMENTU TALDEAK AURKEZTUA

15. artikuluko 2. idatz-zatiari e) letra gehitzeko zuzenketa. Honako testua izanen du:

“e)Jendearentzako zabalik egoteko orduak:”

Zioak: Jasotza utzi behar da jendearentzako zabalik egonen dela.

31. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

15.3 artikulua aldatzeko zuzenketa. “Aitorpena ukatu dela ulertuko da” esaten duen tokian ondokoa esanen du: “Aitorpena onartu dela ulertuko da”.

Zioak: “Isiltasun negatiboaren” ordez “isiltasun positiboa” jartzea proposatzen dugu, Administrazioa epean erantzutera behartzeko. Ezarritako epea –sei hilekoa– aski da ekintza hori eragingarritasunez betetzeko.

16. ARTIKULUARI
AURKEZTURIKO ZUZENKETAK

32. ZUZENKETA

NAFARROA BAI

PARLAMENTU TALDEAK AURKEZTUA

16. artikuluko 1. idatz-zatia aldatzeko zuzenketa. Hona testu berria:

“1. ‘Museo de Navarra-Nafarroako Museoa’ edo ‘Colección de Navarra-Nafarroako Bilduma’ izendapenak, bakarrik edo beste hitz batzuekin konbinatuta, edozein helburutarako erabili nahi izanez gero, museoen arloko eskumena duen departamentuaren baimena beharko da. Haren baimena beharko da, halaber, museoen eta bilduma museografiko iraunkorren izenetan Nafarroako Foru Komunitatearen osotasunaren aipamena egiten duten adjektiboak erabiltzeko”.

Zioak: Nafarroako hizkuntza berekiak errespetatu behar dituzte museoen eta bildumen izenek.

33. ZUZENKETA

NAFARROA BAI

PARLAMENTU TALDEAK AURKEZTUA

III. tituluko III. kapituluari beste artikulu bat gehitzeko zuzenketa. Hona testua:

“Museoak eta bilduma museografiko iraunkorrak desegitea.

Museoak eta bilduma museografiko iraunkorrak sortzeko baimena eman behar duen organoak erabakiko du museoak eta bilduma museografiko iraunkorrak desegitea, eta museoen eta bilduma museografiko iraunkorren Nafarroako erregistroko inskripzioa ezerezteko agindua emanen du”.

Zioak: Museoen eta bilduma museografiko iraunkorren desegitea zehaztu beharra dago. Proiektuak ez du aintzat hartu desegitea.

34. ZUZENKETA

NAFARROA BAI

PARLAMENTU TALDEAK AURKEZTUA

III. tituluko I. kapituluari beste artikulu gehitzeko zuzenketa. Hona testua:

“Udal titulartasuneko edo titulartasun pribatuko museoak eta bilduma museografikoak.

Toki entitateen titulartasuneko edo titulartasun pribatuko museoak eta bilduma museografikoak sortzeko baimena museoen arloko eskumena duen departamentuaren foru agindu bidez emanen da”.

Zioak: Nafarroako Gobernuarenak ez diren museoen eta bildumen titulartasunaren kontzeptua zehaztu beharra dago. Proiektuak ez du aintzat hartu desegitea.

35. ZUZENKETA

NAFARROA BAI

PARLAMENTU TALDEAK AURKEZTUA

III. tituluko I. kapituluari beste artikulu gehitzeko zuzenketa. Hona testua:

“Nafarroako Foru Komunitatearen titulartasuneko museo eta museo-bilduma iraunkorrak.

1. Lege honen ondorioetarako, Nafarroako Foru Komunitatearen titulartasuneko museo eta bilduma museografiko dira Nafarroako Gobernuaren Administrazioaren, bere erakunde-administrazioaren eta Nafarroako sektore publikoko gainontzeko entitateen ekimenez sortutakoak.

2. Nafarroako Foru Komunitatearen titulartasuneko museoak foru dekretu bidez sortuko dira, museoen arloko eskumena duen departamentuak proposatuta. Museoa sortzeko dekretuan ezarriko dira haren helburuak, sorrerako funtsak, antolamendua, eman beharreko zerbitzuak eta zein departamenturi edo entitateri atxikiko zaion.

3. Nafarroako Foru Komunitatearen titulartasuneko bilduma museografikoak museoen arloko eskumena duen departamentuaren foru agindu bidez sortuko dira.

4. Nafarroako Gobernuak lehendik dagoen museo baten titulartasuna bere gain hartzen baldin badu, Gobernu Kontseiluaren foru dekretu bidez ezarriko dira haren helburuak, antolamendua eta zerbitzuak eta zein departamenturi edo entitateri atxikiko zaion, aplikatzekoa den araudiarekin bat”.

Zioak: Museoen eta bildumen titulartasunaren kontzeptua zehaztu beharra dago. Proiektuak ez du aintzat hartu desegitea.

36. ZUZENKETA

NAFARROA BAI

PARLAMENTU TALDEAK AURKEZTUA

III. tituluko I. kapituluari beste artikulu bat gehitzeko zuzenketa. Hona testua:

“Artikulu berria. Segurtasun plana.

Bilduma museografiko iraunkorrek segurtasun plan bat izan beharko dute. Planak, gutxienez ere, erakundea babesteko sistemaren ezaugarriak jasoko ditu, eta erakundeak dituen arriskuei aurre egiteko beharrezkoak diren giza baliabideak, bitarteko teknikoak eta antolakuntza arloko neurriak ezarriko ditu”.

Zioak: Segurtasun plana zehaztu beharra dago.

37. ZUZENKETA

NAFARROA BAI

PARLAMENTU TALDEAK AURKEZTUA

III. tituluko I. kapituluari beste artikulu gehitzeko zuzenketa. Hona testua:

“Artikulu berria. Plan museologikoa.

1. Museoek plangintza tresna bat izanen dute, plan museologikoaren izena hartuko duena hain zuzen ere; planak izaera integratzailea eta orokorra izanen du, eta erakundearen ildo programatikoak eta edukien proposamena jaso beharko ditu. Halaber, haren helburuak eta beharrizanak zehaztuko ditu, eta erakundearen arlo guztiekiko jarduketa-ildoak ezarriko ditu.

2. Plan museologikoen erredakzioak museoen arloko eskumena duen departamentuaren foru aginduak ematen dituen jarraibide teknikoak bete beharko ditu. Betiere, plan museologikoak hurrengo artikuluan aipatzen den segurtasun plana jasoko du.

3. Arestiko idatz-zatian xedatuaren ondorioetarako, departamentu eskudunak sustatuko du plan museologikoak eta erakusketa iraunkorretako eta aldi baterako erakusketetako aurkezpenak ikerketa zientifiko eta museologikoen eta berrikuntza museografikoen araberakoak direla.

4. Museoen arloko eskumena duen departamentuari dagokio autonomien kudeaketako edo titulartasuneko museoen plan museologikoak onestea. Autonomien eskumeneko bestelako museoen kasuan, plan museologikoak museoen arloko eskumena duen departamentuaren aldeko txostena beharko dute, zeina jasotzat emanen baita bi hilabete iragaten badira hura jaso gabe”.

Zioak: Plan museologikoa zehaztu beharra dago.

17. ARTIKULUARI
AURKEZTURIKO ZUZENKETAK

38. ZUZENKETA

NAFARROA BAI

PARLAMENTU TALDEAK AURKEZTUA

Proiektuko 17. artikuluko 1. idatz-zatia aldatzeko zuzenketa. Testu hau izanen du:

“1. Museoen arloko eskumena duen departamentuan Nafarroako Museoen eta Bilduma Museografiko Iraunkorren Erregistro bat izanen da, erregistro publiko gisa eta izaera administratiboarekin, non foru lege honetan xedatutakoaren arabera aitorpena jasotzen duten museo eta bilduma museografiko iraunkor guztiak inskribatuko diren”.

Zioak: Funtsezkoa da erregistroaren izaera publiko eta administratiboa adieraztea.

39. ZUZENKETA

NAFARROA BAI

PARLAMENTU TALDEAK AURKEZTUA

Proiektuko 17. artikuluko 5. idatz-zatia aldatzeko zuzenketa. Testu hau izanen du:

“5. Nafarroako Foru Komunitateko aurrekontuen kargura dirulaguntzak jasotzeko edo museo edo bilduma museografiko iraunkorrentzako beste edozein onuraz baliatzeko, ezinbestekoa izanen da Nafarroako Museoen eta Bilduma Museografiko Iraunkorren Erregistroan inskribaturik izatea”.

Zioak: Salbuespenak saihestu nahi dira, legea horretarako baitago.

40. ZUZENKETA

NAFARROA BAI

PARLAMENTU TALDEAK AURKEZTUA

17. artikuluari 6. idatz-zati berria gehitzeko zuzenketa. Honako testua izanen du:

“Nafarroako Museoen eta Bilduma Museografiko Iraunkorren Erregistroak erakundearen titulartasunari, helbideari, izenari, tipologiari eta arlo tematikoari buruzkoa datuak jasoko ditu, bai eta hura osatzen duten ondasun higigarrien eta higiezinen deskribapena ere. Gainera, organo zuzendariak jasoko dira, eta kasua bada, izaera kolegiatuko organo aholku-emaileak, bai eta haien funtzionamendu-arauak eta erregelamenduz ezartzen diren gainerako datuak ere”.

Zioak: Erregistroko datuen dimentsioa zehaztu nahi da.

18. ARTIKULUARI
AURKEZTURIKO ZUZENKETAK

41. ZUZENKETA

NAFARROA BAI

PARLAMENTU TALDEAK AURKEZTUA

18. artikuluko g) letra aldatzeko zuzenketa. Testu hau izanen luke:

“g) Ikuskapenak egiteko eskumena esleiturik duten organoei zentroaren funtzionamendua, instalazioak eta bulegoak eta, orobat, dokumentazioa, erregistro liburuak eta funtsen inbentarioa ikuskatzen uztea eta, haiek eskatuz gero, behar duten informazioa lortzeko erraztasunak ematea, gutxienez ere Nafarroako Foru Komunitatean ofizialak diren bi hizkuntzetan”.

Zioak: Nafarroako hizkuntza berekiekiko errespetua jaso behar da legean.

42. ZUZENKETA

NAFARROA BAI

PARLAMENTU TALDEAK AURKEZTUA

18. artikuluari h) letra gehitzeko zuzenketa. Testu hau izanen luke:

“h) Erraztasunak ematea funtsak ikertzeko interesa duten pertsonei”.

Zioak: Ikerlariek funtsak eskuratzeko modua eduki behar dute

43. ZUZENKETA

NAFARROA BAI

PARLAMENTU TALDEAK AURKEZTUA

18. artikuluari i) letra gehitzeko zuzenketa. Testu hau izanen luke:

“i) Instalazioak ezgaitasunen bat duten pertsonentzako egokitzea, arkitektura-oztopoak kenduz eta edukiak zentzumenetan zailtasunak dituzten pertsonentzat egokituz (zeinuen hizkuntza, braille, azpi-tituluak eta abar)”.

Zioak: Zentzumenetako zailtasunak dituzten pertsonek ere modua eduki behar dute museoetara eta bilduma museografiko iraunkorretara sartu ahal izateko.

19. ARTIKULUARI
AURKEZTURIKO ZUZENKETA
44. ZUZENKETA

NAFARROA BAI

PARLAMENTU TALDEAK AURKEZTUA

19. artikuluari 3. eta 4. idatz-zatiak gehitzeko zuzenketa. Testu hau izanen luke:

“3. Halaber, museoek eta bilduma museografiko iraunkorrek beren funtsen inbentarioa egin beharko dute, beren ondasun kultural eta naturalak identifikatzeko, deskribatzeko eta kokatzeko tresna dokumental gisa. Inbentarioa urtean behin gaurkotu beharko da, gutxienez ere. Urtero, abenduan, museoek eta bilduma museografikoek arloan eskumena duen departamentuari igorri beharko diote sartu diren piezen inbentarioaren fitxak, pieza horiek ikusgai egon nahiz ez egon.

4. Autonomia erkidegoetako titulartasuna duten edo autonomia erkidegoek kudeatzen dituzten museoek, gainera, katalogo bat edukiko dute behar den informazio tekniko eta espezializatuarekin, ondasunak sailkatzeko eta haiekin eta haien testuinguruarekin loturiko ezagutzak deskribatzeko”.

Zioak: Lege proiektua gehiago zehaztu nahi da.

24. ARTIKULUARI
AURKEZTURIKO ZUZENKETAK

45. ZUZENKETA

NAFARROA BAI

PARLAMENTU TALDEAK AURKEZTUA

24. artikuluari 4. idatz-zatia gehitzeko zuzenketa. Hona testua:

“4. Nafarroako Gobernuak museoetako edukiak digitalizatzeko plan bat sustatuko du. Plana Nafarroako Museoen Sistemari atxiki eta hurrengo bi urteetan garatuko da”.

Zioak: Funtsezkoa da informazioaren eta komunikazioaren teknologia berriak sustatzea. Belaunaldi berriek teknologia horiek erabili ohi dituzte, eta museoetara eta haien edukietara jotzeko motibazioa emanen dieten edukiak eskaini behar dizkiegu.

46. ZUZENKETA

NAFARROA BAI

PARLAMENTU TALDEAK AURKEZTUA

24. artikuluari 4. eta 5. idatz-zatiak gehitzeko zuzenketa. Testu hau izanen luke:

“4. Ez dira kopiatzat eta erreprodukziotzat hartuko, lege honen eraginetarako, museoetara eta bilduma museografiko iraunkorretara bisitaldian doazen pertsonek, oroigarri gisa, argazkiak egitea edo irudiak hartzea, norberaren erabilerarako, betiere ondasunen kontserbazioa eta segurtasuna bermatzen duten baldintzetan egiten badira eta erakundearen titularrak debekatzen ez duen bitartean.

5. Nafarroako Museoen Sistemako museoetako eta bilduma museografikoetako funtsen kopiak edo erreprodukzioak egiteagatiko eskubide ekonomikoak jasotzea betiere museoan arloan eskumena duen departamentuaren berariazko baimenaren menpean egonen da”.

Zioak: Lege proiektua gehiago zehaztu nahi da.

47. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

Artikulu berri bat, 24. bis artikulua, gehitzeko zuzenketa.

“Sartzeko araubidea eta bisita publikoarengatiko eskubide ekonomikoak.

1. Museoak eta bilduma museografiko iraunkorrak ordutegi finko batean egonen dira jendearentzat zabalik. Ordutegia eta sartzeko baldintzak museoaren edo bilduma museografikoaren sarreran egonen dira, ikusteko moduan eta eraikinaren ondare-balioaren arabera egokia den moduan.

Nafarroako Gobernuak kudeatzen dituen museoak astean behin itxiko dira, arauz ezarritako moduan.

Bisiten ordutegiari eta baldintzei buruzko edozein aldaketa aurretiaz jakinarazi beharko zaio departamentu eskudunari, arauz ezarritako moduan.

2. Nafarroako Sisteman sarturiko museoek eta bilduma museografiko iraunkorrek ezgaituentzako irisgarritasunari eta oztopoak kentzeari buruzko legeak bete beharko dituzte, eta sustatu eginen dute irisgarritasuneko berariazko programak ezartzea eta ezgaituek kultur zerbitzuez gozatu ahal izatea.

3. Museoek eta bilduma museografikoek eskubide ekonomikoak jaso ahalko dituzte bisita publikoengatik, aplikatuz, betiere, Europar Batasuneko kideak diren estatuetako nazionalitatea duten pertsonen arteko berdintasunaren printzipioa, lehenbizi nazionalitatea egiaztatuta.

4. Europar Batasuneko estaturen bateko pertsonek, behin nazionalitatea egiaztatu ondoren, eskubidea izanen dute doan sartzeko museo eta bilduma museografikoetan, erregelamenduz ezartzen diren egunetan.

Halaber, doakoa izanen da museo eta bilduma museografikoetan sartzea edozein nazionalitatetako pertsonentzat, Espainiako Egun Nazionalean, Konstituzioaren Egunean, Nafarroako Egunean, Museoen Nazioarteko Egunean eta Turismoaren Nazioarteko Egunean.

5. Nafarroako museoen eta bilduma museografiko iraunkorren sisteman dauden museo eta bilduma museografikoen kasuan, bisita publikoengatik eskubide ekonomikoak jasotzeko museoen arloko eskumena duen departamentuaren berariazko baimena beharko da; izan ere, hari egokituko zaio, halaber, pertsona, kolektibo profesional edo hezkuntza nahiz kultura arloko erakundeekin loturiko taldeen doako sarbiderako edo sarbide merkeagorako araubide bereziak zehaztea.

Nolanahi ere, Europar Batasuneko 18 urtez beherakoek, 65 urtez gorakoek, jubilatuek eta % 33koa baino minusbailitasun gradu handiagoa dutenek ez dute bisita ordaindu beharko, behar den egiaztagiria aurkeztuta”.

Zioak: ;tal interesgarri bat garatu nahi dugu, lege proiektuak hari buruz ezertxo ere ez duelako jasotzen; sartzeko araubidearekin eta bisita publikoarengatiko eskubide ekonomikoekin lotutakoa da, hain zuzen. Zenbait oinarrizko alderdi aipatzen dira, eta haien xehetasunak erregelamendu bidez garatzeko uzten dira.

48. ZUZENKETA

NAFARROA BAI

PARLAMENTU TALDEAK AURKEZTUA

III. tituluko III. kapituluari zenbait artikulu gehitzeko zuzenketa. Hona testuak:

“III. KAPITULUA
Museoetako funtsen joan-etorriak

Artikulua. Museo-funtsak ateratzea.

1. Nafarroako Museoetako Bildumako funtsak ateratzeko, aldez aurretik museoen arloko eskumena duen departamentuak baimena eman beharko du. Prozedura izapidetzeko erregelamenduz ezartzen den epea berariazko ebazpenik eman gabe iraganez gero, eskaria ezetsitzat jo beharko da.

2. Aurreko ataletan sartzen ez diren museoetako eta bilduma museografikoetako funtsak Nafarroatik kanpo ateratzeko, museoen arloko eskumena duen departamentuari aurretik jakinarazi beharko zaio, eta jakinarazpen horretan erregelamenduz ezartzen diren baldintzak jaso beharko dira. Bi hilabeteko epea iraganez gero museoen arloko eskumena duen departamentuaren komunikaziorik jaso gabe, kasuko ondasunak atera ahalko dira. Epea etenik geratuko da eta ezin izanen da funtsik atera museoen arloko eskumena duen departamentuak interesdunari eskatzen dionean funtsak ateratzeko baldintza batzuk –edo aurkeztutako dokumentazioaren beste akats batzuk– zuzentzeko edo osatzeko.

Hala eta guztiz ere, museoen arloko eskumena duen departamentuaren berariazko baimena beharko da museoetako funtsak Nafarroatik kanpora eraman nahi diren guztietan. Halakoetan, eskari bat aurkeztu beharko da, eta bertan erregelamenduz ezartzen diren baldintzak jaso beharko dira. Hiru hilabeteko epea iraganez gero berariazko baimenik jakinarazi gabe, eskaria baietsi dela jo ahalko da.

3. Ez da beharrezkoa izanen jakinarazpen edo komunikaziorik igortzea ondasuna tokiz aldatu nahi denean kasuko erakundetik atera gabe.

Artikulua. Aldi baterako erakusketetarako mailegua.

1. Aldi baterako erakusketetan parte hartzeko museoetako eta bilduma museografikoetako ondasun higigarriak maileguan hartu nahi dituzten pertsona fisiko nahiz juridiko interesdunek, gutxienez ere lau hilabeteko denborarekin, kasuko ondasunak dauden museora edo bilduma museografikora jo beharko dute.

2. Museoen arloko eskumena duen kontseilaritzak mailegurako eta ondasunak eskuratzeko eta itzultzeko aktetarako eredu normalizatuak ezarriko ditu. Mailegurako dokumentuan, maileguan emandako ondasunen datuak eta erakusketakoak emanen dira gutxienez ere, bai eta maileguaren komenigarritasunari buruzko txosten teknikoak, maileguaren eta hura estaltzeko aseguruaren baldintza orokorrak eta bereziak eta erregelamenduz ezartzen diren gainerakoak ere.

3. Aldi baterako erakusketetarako maileguak aurreko artikuluan aurreikusitako baimenen edo, kasua bada, jakinarazpenen araubidea bete beharko du.

4. Ondasunen maileguaren gehieneko iraupena, aldi baterako erakusketen kasuan, ezin izanen da hamabi hilabetez gorakoa izan.

Artikulua. Gordailuen onarpena.

1. Museoen eta bilduma museografikoen titularrek, museoetako funtsen ezaugarrien arabera, ondasun kultural edo naturalen gordailua onartu ahalko dute, ondasun horiek babestu, kontserbatu, jakitera eman eta ikertzeko.

2. Gordailua erregelamenduz ezartzen diren baldintzak bete beharko dituen kontratu baten bitartez gauzatuko da.

3. Autonomia erkidegoaren titulartasunekoak nahiz kudeaketakoak diren museo edo bilduma museografikoetan gordailuak onartzeko, museoen arloko eskumena duen departamentuaren baimena beharko da. Behin gordailua baimendu ondoren, kasua bada, gordailuari buruzko behar den kontratu administratiboa izenpetuko da. Gordailurako eskaria ebazteko eskuduna den organoaren erregistroan sartu eta sei hilabeteko epea iragan denean berariazko ebazpenik jakinarazi gabe, eskaria ezetsitzat jo ahalko da.

5. Autonomia erkidegoaren eskumenekoak diren museo eta bilduma museografikoen titularrek jatorri arkeologikoko ondasunen sarrera onartzen badute, salbu eta jarduera arkeologikorako behar diren baimenetan ezarritakoaren ondoriozkoak diren kasuetan, zazpi egunen buruan adierazi beharko diote ondare historikoaren arloko eskumena duen departamentuari, eta adierazpen horrekin batera, sarrera egin duen pertsonaren identifikazioa eta ondasunen inbentario xehatua eman beharko dute. Sarrera egiteko kontzeptua edozein dela ere, ez du aldaraziko ondare historikoari buruzko lege orokorretan ezarritako araubide juridikoaren aplikatzeko beharra.

Artikulua. Aldi baterako sarrerak.

1. Honakoak hartuko dira aldi baterako sarreratzat:

a) Ondasun kulturalak edo naturalak analizatzeko, ikertzeko edo aztertzeko egiten direnak, haiek eskuratu edo gordailu bat eratu aurretik.

b) Ondare historikoari buruzko lege orokorretan aurreikusitakoaren arabera eratutako gordailuak.

c) Aldi baterako erakusketak egiteko egindakoak.

d) Gordailu judiziala.

e) Lege honetako 48. artikuluan aurreikusitako nahitaezko gordailua.

2. Aldi baterako sarrerak aurreko artikuluetan ezarritako araupetzetik kanpo geratuko dira, ezertan kendu gabe zaintzeko betebeharra eta lege indardunen arabera eska daitezkeen gainerako betebeharrak”.

Zioak: Museoetako funtsen mugimenduarekin lotutako guztia zehaztu nahi da.

49. ZUZENKETA

NAFARROA BAI

PARLAMENTU TALDEAK AURKEZTUA

III. tituluko III. kapituluari beste artikulu gehitzeko zuzenketa. Hona testua:

“III. KAPITULUA
Museoetako funtsak kontserbatzea
eta zaharberritzea

Artikulua. Kontserbatzeko eta zaharberritzeko esku-hartzeak.

1. Museo eta bilduma museografikoetako funtsak kontserbatzeko eta zaharberritzeko esku-hartzeetarako, kontserbazio plan bat prestatu beharko da. Kontserbazio-proiektuak, erregelamenduz ezarriko denaren arabera, profesional eskudun batek izenpetu beharko ditu; haietan, gutxienez ere, ondasunaren identifikazioa, egoeraren diagnosia, jarduteko proposamena eta erabili beharreko metodologia deskribatuko dira.

2. Aipatu esku-hartzeak egiteko, aurretik baimen edo komunikazio bat beharko da, kultur ondareari buruzko lege orokorretan aurreikuksitako kasuetan. Aurreko lerrokadan aipatzen diren esku-hartzeak bukatuta, esku-hartzeari buruzko txosten bat eginen da, non batera bilduko baita sortutako dokumentazio guztia; bertan, halaber, lan egiteko erabili diren irizpideak eta metodologia zehaztuko dira. Txostena museoen arloko eskumena duen departamentuari igorriko zaio.

3. Nafarroako Museoetako Bilduma osatzen duten ondasunak kontserbatzeko eta zaharberritzeko esku-hartzeetarako, baimena beharko da administrazio titularraz kanpoko teknikariek egitekoak badira.

4. Museo eta bilduma museografikoetako museo-funtsen arrisku larriko kasuetan behar diren larrialdiko esku-hartzeak kultur ondareari buruzko lege orokorretan ezarritakoaren arabera egin beharko dira.

5. Museoen arloko eskumena duen kontseilaritzak ahalmena izanen du museo eta bilduma museografikoetako museo-funtsetan eragina duten kontserbazio eta zaharberritze lanetako garapena eta exekuzioa ikuskatzeko”.

Zioak: Museoetako funtsak kontserbatzeari eta zaharberritzeari buruzko kontu guztiak zehaztu nahi dira.

50. ZUZENKETA

NAFARROA BAI

PARLAMENTU TALDEAK AURKEZTUA

III. tituluko III. kapituluari beste artikulu gehitzeko zuzenketa. Hona testua:

“III. KAPITULUA
Museoetako funtsak kontserbatzea
eta zaharberritzea

Artikulua. Kontserbatze prebentiboaren printzipioa.

Kontserbazioaren arloan, museoek eta bilduma museogafikoek beren jarduera orientatu beharko dute prebentzioko estrategiak eta esku-hartzeak planifikatu, ikertu eta aplikatzera, zertarako-eta egoera egokiak sortzeko edo mantentzeko museoetako funtsak haiek honda ditzaketen era guztietako faktoreetatik babeste aldera”.

Zioak: Museoetako funtsak kontserbatzeari eta zaharberritzeari buruzko kontu guztiak zehaztu nahi dira.

51. ZUZENKETA

NAFARROA BAI

PARLAMENTU TALDEAK AURKEZTUA

III. tituluko III. kapituluari beste artikulu gehitzeko zuzenketa. Hona testua:

“III. KAPITULUA
Museoen eta bilduma museografiko iraunkorren dokumentuak kudeatzeko sistema

Artikulua. Dokumentuak kudeatzeko sistema.

1. Museoek eta bilduma museografiko iraunkorrek dokumentuak kudeatzeko sistema bat eduki beharko dute. Sistema horretan, tresna deskriptiboen eta kontrol tekniko eta administratiboko tresnen multzoa jasoko da, hiru funts motei zuzenduak:

a) Museografikoak.

b) Dokumentalak.

c) Bibliografikoak.

2. Museoen arloko eskumena duen kontseilaritzak aktiboki lagunduko du Museoen eta Bilduma Museografikoen Sistemako museoei eta bilduma museografikoei buruzko informaziorako, dokumentaziorako eta kudeaketarako sistema integratuak pixkanaka ezartzeko, komunikazioaren eta informazioaren teknologia berriak erabiliz”.

Zioak: Dokumentuen kudeaketarako sistemari dagokion guztia zehaztu nahi da.

52. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

Beste kapitulu bat, IV.a, gehitzeko zuzenketa.

“IV. kapitulua. Museoei buruzko plangintza

24. ter artikulua. Plan museologikoa

1. Nafarroako Museoen eta Bilduma Museografiko Iraunkorren Sistema osatzen duten zentroek plan museologiko bat eduki beharko dute. Planak izaera integratzailea eta orokorra izanen du, eta erakundearen ildo programatikoak eta edukien proposamena jaso beharko ditu.

2. Plan museologikoen erredakzioak museoen arloko eskumena duen departamentuak ematen dituen arauak bete beharko ditu. Plan Museologikoak Segurtasun Plana ere jasoko du, hain zuzen ere hurrengo artikuluan aipatzen dena.

3. Departamentu eskudunak sustatuko du plan museologikoak eta erakusketa iraunkorretako eta aldi baterako erakusketetako aurkezpenak ikerketa zientifiko eta museologikoen eta berrikuntza museografikoen araberakoak direla.

4. Nafarroako Foru Komunitateko Administrazioaren titulartasunekoak diren museo edo bilduma museografikoen plan museologikoak departamentu eskudunak onetsi beharko ditu.

Nafarroako Museoen eta Bilduma Museografikoen Sistema osatzen duten gainerako museoetako plan museologikoek departamentu eskudunaren aldeko txostena eskatuko dute. Aldekotzat izan dela ulertuko da baldin eta bi hilabete iragaten badira hura jaso gabe.

24. quater artikulua. Segurtasun plana.

Nafarroako Museoen eta Bilduma Museografikoen Sistema osatzen duten zentroek segurtasun plan bat eduki behar dute. Plan horretan, kontuan hartu beharko dira haren ezaugarriak, bai eta gisa horretako erakunde batek dauzkan arriskuei aurre egiteko behar diren giza baliabideak, baliabide teknikoak eta antolamendu-neurriak ere.

24. quinquies artikulua. Jardueren urteko plana eta kudeaketari buruzko txostena

1. Nafarroako Museoen eta Bilduma Museografiko Iraunkorren Sistemari atxikitako zentroek jardueren urteko plan bat eduki beharko dute. Planak kasuko zentroak garatu nahi dituen aurreikuspenak jasoko ditu, hain zuzen ere ondoko arloetan: ikerketa, kontserbazioa, zaharberritzea, mantentzea, zabalkundea eta administrazioa.

2. Departamentu eskudunak, behar den erregelamenduzko garapenaren bitartez, behar diren gomendio teknikoak emanen ditu jardueren urteko plana eta kudeaketari buruzko txostena egiteko”.

Zioak: Legea oso sintetikoa izanda ere, badirudi derrigorrezkoa dela museoen plangintzari buruzko kapitulu bat egotea, gaur egun horrelako erakundeetan garrantzitsua den alderdi bat baita.

26. ARTIKULUARI
AURKEZTURIKO ZUZENKETAK

53. ZUZENKETA

NAFARROA BAI

PARLAMENTU TALDEAK AURKEZTUA

26. artikulua aldatzeko zuzenketa. Hain zuzen ere, 2., 3. eta 4. idatz-zatiak aldatu nahi dira. Honela geratuko da artikulua:

4. idatz-zatia 2. idatz-zatia izanen da; 2. idatz-zatia 4. idatz-zatia izanen da.

Zioak: Logikoagoa dirudi arau-hauste arinak lehenengo tokian jartzea, eta ondoren arau-hauste larriak eta oso larriak.

54. ZUZENKETA

NAFARROA BAI

PARLAMENTU TALDEAK AURKEZTUA

26. artikulukko 2. idatz-zatian d) letra gehitzeko zuzenketa. Hona testua:

“d) Arau-hauste oso larritzat joko dira bisita publikoaren betebeharra justifikatu gabe ez betetzea, berdintasunaren printzipioa urratuta, jaioterri, arraza, sexu, erlijio, iritzi edo bestelako edozein baldintza edo egoera pertsonal edo sozialak direla eta”.

Zioak: Berdintasunaren printzipioa sartu beharra dago.

55. ZUZENKETA

NAFARROA BAI

PARLAMENTU TALDEAK AURKEZTUA

Kenketa egiteko zuzenketa. 26. artikulua aldatu nahi da, hartatik 3. idatz-zatiko b), c) eta d) letrak kenduta.

Zioak: Gehitzeko zuzenketek haiek ordezten dituzte.

56. ZUZENKETA

NAFARROA BAI

PARLAMENTU TALDEAK AURKEZTUA

Gehitzeko zuzenketa. 26. artikulua aldatu nahi da, 3. idatz-zatian b), e), d), e), f), g) eta h) letrak gehituz. Hona testuak:

“b) Museoen arloko eskumena duen departamentuak ikuskapen jarduerari eta, oro har, polizia-lanari ezezkoa ematea edo hura oztopatzea.

Lege honetan ezarritakoaren arabera museotzat edo bilduma museografikotzat sortuta edo aitortuta ez dauden establezimenduek museo edo bilduma museografiko izendapenak, edonola ere, erabiltzea, edo haietatik heldu diren hitzak –hitz hutsak nahiz beste hitz batzuekin lotutakoak–.

d) Museo edo bilduma museografiko bat baimenik gabe desegitea.

e) Bisita publikoaren betebeharra justifikaziorik gabe ez betetzea.

f) Museoetako funtsak ikertzeko interesa duten pertsonei sarbidea errazteko betebeharra justifikaziorik gabe ez betetzea.

g) Museo eta bilduma museografikoetako funtsak ateratzea eta museo edo bilduma museografikoetako funtsak sakabanatzea, lege honetan jasotako jakinarazteko edo baimentzako betebeharra bete gabe; edo jakinarazpen horretan edo emandako baimenean jaso diren baldintzak ez betetzea.

h) Museo eta bilduma museografikoetako funtsetan kontserbazio-proiekturik gabe edo kasuko proiektuan ezarritako baldintzak bete gabe esku hartzea”.

Zioak: Arau-hauste larriak hobeki definitzea.

57. ZUZENKETA

NAFARROA BAI

PARLAMENTU TALDEAK AURKEZTUA

IV. tituluan zenbait artikulu gehitzeko zuzenketa. Hona testuak:

“Babes neurriak.

Artikulua. Lehentasunez erosi eta atzera eskuratzeko eskubideak.

1. Nafarroako Gobernuko Administrazioa, museoen arloko eskumena duen departamentuaren bitartez, lehentasunez erosteko eta atzera eskuratzeko eskubideez baliatu ahalko da, Nafarroako museo eta bilduma museografikoetako funts guztien edo haien zati baten kostubidezko besterentze kasuetan.

2. Lehentasunez erosteko eta atzera eskuratzeko eskubideaz baliatzeko, Nafarroako ondare historikoari buruzko lege orokorretan araututakoa bete beharko da.

Artikulua. Museoak eta bilduma museografiko iraunkorrei aplikatzekoa zaien babes-araubidea.

1. Nafarroako Museoen Bilduma osatzen duten ondasunak ondare historikoari buruzko legediak kultur intereseko ondasunentzat ezartzen duen araubidean sartuko dira. Halaber, araubide horretan sartuko dira foru komunitateko titulartasunekoak diren museoetan eta bilduma museografikoetan gordetzen diren gainerakoak, bai eta erakunde horiek ezartzeko higiezinak ere.

2. Nafarroako Museo eta Bilduma Museografikoetako Erregistroan jasotako museo eta bilduma museografikoetako funtsek, aurreko idatz-zatian sartzen ez direnek, oro har Nafarroako Kultur Ondarearen Katalogo Orokorrean jasotako ondasunen araubidea bete beharko dute.

Artikulua. Desjabetzapena.

1. Gizarte interesekotzat joko dira, nahitaezko besterentzearen eraginetarako, autonomia erkidegoaren titulartasunekoak diren edo autonomia erkidegoak kudeatzen dituen museo eta bilduma museografikoetako funtsetan sartu beharreko ondasunak.

2. Halaber, erabilera publikokotzat joko dira autonomia erkidegoaren titulartasunekoak diren edo autonomia erkidegoak kudeatzen dituen museo eta bilduma museografikoak sortzeko eta zabaltzeko behar diren higiezinak.

Artikulua. Besterentzea, betebeharrak ez betetzeagatik.

Museo eta bilduma museografikoetako titularrak diren pertsonen kontserbazioari, mantentzeari eta zainketari buruzko betebeharren ez-betetze larriak edo oso larriak eta museoen arloko eskumena duen departamentuak baimenik eman gabe erakundeko ondasunen erabilera aldatzeak ahalmena emanen diote Andaluziako Juntako Administrazioari ondasun guztiak edo haien zati bat desjabetzeko, gizartearen interesa dela kausa”.

Zioak: Ahal den guztian zehaztu nahi da Nafarroako ondareko ondasun kulturalen babes neurriei dagokien guztia.

XEDAPEN GEHIGARRIEI
AURKEZTURIKO ZUZENKETAK

58. ZUZENKETA

UNIÓN DEL PUEBLO NAVARRO
parlamentu-taldeak eta
NAFARROAKO DEMOKRATEN ELKARGUNEA
foru parlamentarien
elkarteak aurkeztua
Bigarren xedapen gehigarria aldatzeko zuzenketa.

“Bigarren xedapen gehigarria. Museoen aitorpena.

Foru lege honen indarrez, museoaren aitorpena jaso dute Nafarroako Museoak, Jorge Oteiza Fundazioaren Museoak, Gustavo de Maeztu Museoak eta Arte Garaikideko Muñoz Sola Museoak”.

Zioak: Gustavo de Maeztu Museoa eta Arte Garaikideko Muñoz Sola Museoa sartu ditugu, jotzen baitugu Foru Administrazioak modu erabakigarrian parte hartzen duela bi erakunde horietan (eraikinaren jabea da lehenengo kasuan, eta bildumaren errentaria bigarrenean) eta museoa izateko baldintzak betetzen dituztela.

59. ZUZENKETA

NAFARROA BAI

PARLAMENTU TALDEAK AURKEZTUA

Beste xedapen gehigarri bat, hirugarrena, gehitzeko zuzenketa. Hona testua:

“Hirugarren xedapen gehigarria. Foru lege honen ebaluazioa.

Lege honek indarra hartzen duenetik, museoen arloko eskumena duen departamentuak bost urtez behin ebaluatuko ditu legearen betetzea, zehazteko lege edo erregelamendu mailako zein aldaketa egin behar diren. Ebaluazioaren emaitzak Nafarroako Parlamentura igorriko dira”.

Zioak: Garrantzitsua da legea aldizka ebaluatzea, lege modernoetan ezartzen den bezala.

60. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

Tituluari beste xedapen gehigarri bat gehitzeko zuzenketa.

“Hirugarren xedapen gehigarria. Foru lege honen erregelamenduzko garapena.

Foru lege hau erregelamendu bidez garatu beharko da indarra hartu eta hurrengo hogeita lau hilabeteko epean”.

Zioak: Legearen izate sintetikoa dela eta, egokia da premiazko epe bat ezartzea hura garatzeko, legea bera osatu behar duten erregelamenduen garrantzia dela eta.

61. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

Beste xedapen gehigarri bat gehitzeko zuzenketa.

“Laugarren xedapen gehigarria. Foru lege honen ebaluazioa

Foru legeak indarra hartzen duenetik departamentu eskudunak haren betetzearen emaitzak ebaluatuko ditu, lau urtez behin, betetzen ari ote den zehazteko eta egokitzat jotzen diren lege eta erregelamendu mailako aldaketak proposatzeko. Nafarroako Gobernuak Nafarroako Parlamentuari igorri beharko dizkio ebaluazioaren emaitzak, horri buruzko saio monografiko bat egin dezan”.

Zioak: Ebaluazio jarraituaren prozesua bat dator legearen osotasunean ezarritakoarekin. Aurreikusitako lau urteko aldia arrazoizkoa dirudi ebaluazio eta eztabaida monografiko bat egiteari begira legegintzaldian behin eginen baita.

62. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

Legearen izenburua aldatzeko zuzenketa.

Gehitu: “eta Nafarroako Bilduma Museografiko Iraunkorrak”

Zioak: Egokiagoa da titulu hori, legearen edukia ikusita.

63. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

1. artikuluari gehiketa egiteko zuzenketa. Ondokoa gehituko zaio tituluari: “Foru lege honen helburua eta esparrua”.

Zioak: 1. artikuluko 2. idatz-zatiak garbi adierazten du zein den legearen aplikazio esparrua, eta hori idazkunean jaso beharko litzateke.

64. ZUZENKETA

SOCIALISTAS DEL PARLAMENTO
DE NAVARRA

PARLAMENTU-TALDEAK AURKEZTUA

II. tituluari gehiketa egiteko zuzenketa. Testu hau gehitzea proposatzen da: Nafarroako museoen eta bilduma museografiko iraunkorren sistema.

Zioak: Legearen tituluarekin eta edukiarekin bat etortzeko.

